
Vº PREMIOS DO ALPINISMO GALEGO 

 

A Federación Galega de Montañismo (FGM) ten a ben convocar por quinto ano os Vº PREMIOS 

DO ALPINISMO GALEGO, co obxectivo de recoñecer e valorar as actividades feitas durante este 

período, iniciativas cunha especial singularidade e/ou relevancia, ou simplemente por calquera 

circunstancia que contribúa a salientar ou promocionar as actividades relacionadas coa montaña. 

Tamén se valorará unha traxectoria deportiva. 

 

O período de realización de actividades vai desde os anteriores premios 2022 ata a concesión dos 

actuais de 2025, concederanse 3 categorías: 

 MELLOR ACTIVIDADE (período sinalado: desde maio de 2022 ata a actualidade) 

 MELLOR TRAXECTORIA (pode ser traxectoria xuvenil ou a toda unha vida) 

 MELLOR PROMOCIÓN (actividades de difusión e promoción do alpinismo) 

 

Lembremos que en 2022 celebráronse os IVº Premios do Apinismo Galego, onde a FGM facía o seu 

particular recoñecemento aos/ás nosos/as alpinistas e colectivos. Estes IVº Premios entregáronse 

aproveitando o III Encontro de Alpinismo, en Peñas de Prao, sendo daquela premiados: 

• MELLOR ACTIVIDADE: GONZALO FERNÁNDEZ GARCÍA, Pola ascensión o 

Gasherbrum II, de 8035 metros, sen porteadores de altura e sen osíxeno. 

• MELLOR TRAXECTORIA: a JESÚS MARTÍNEZ NOVÁS e JOSÉ ANTONIO 

MARTÍNEZ NOVÁS por unha vida dedicada ás montañas e ao alpinismo de alto nivel. 

• MELLOR PROMOCIÓN: á ASOCIACIÓN DE ESCALADORES OURENSÁNS 

(ASESOU) polo seu traballo de promoción do Alpinismo desde a Vocalía e pola aposta pola 

formación. 

 

Nesta edición volvemos a desenvolver uns premios abertos á comunidade alpinistica galega: 

calquera persoa, club, empresa ou colectivo pode presentarse, ou presentar a outro/a que 

considere merecedor de tal recoñecemento, sen ningún compromiso, simplemente o xurado 

valorará a súa suxestión. Neste senso pedímosvos toda a colaboración posible! 

Estes Vº Premios do Alpinismo Galego, alén dun recoñecemento público, queren pór en valor as 

actividades que realizan os deportistas e as deportistas galegas neste ámbito, establecer puntos de 

encontro do alpinismo e visibilizar este deporte, que transgrede o espazo competitivo tradicional, 

para adentrarse nun contorno máis particularizado onde o salientable é a extraordinaria natureza 

destas xestas e o mérito deportivo de alto nivel como reto persoal e humano. A aventura non se pode 

cuantificar pero podemos comprender a súa excelencia igualmente. 

 

CARACTERÍSTICAS XERAIS: 

◆ Quen pode presentarse como candidato/a: calquera que considere que é merecedor/a 

dunha destas distincións (sexa individuo, colectivo, ou empresa) pode ser candidato e 

presentarse por si mesmo. Tamén poden ser presentados/as por amigos/as, Clubs, empresas 

ou outros colectivos que así o consideren, sen ningún compromiso, simplemente o xurado 

valorará a súa suxestión. 

◆ Período e prazo de presentación: A periodicidade anual veuse afectada por outros 

condicionantes, nesta edición, no espazo que vai desde os premios 2022 (maio) ata a fin do 

prazo de presentación, que se estenderá desde a publicación desta convocatoria ata o 30 de 

xaneiro de 2025, día no que remata o prazo para propoñer candidaturas. 

◆ Categorías: as tres sinaladas anteriormente:  

MELLOR ACTIVIDADE (durante o período sinalado, único premio dotado con bolsa 

económica de 900 euros).  

MELLOR TRAXECTORIA (pode ser traxectoria xuvenil ou a toda unha vida e, á marxe das 

candidaturas que se presenten, pode ser unha elección propia do xurado se así o 

considerasen)  

MELLOR PROMOCIÓN (actividades de difusión e promoción do alpinismo, 

principalmente dirixido a clubs ou empresas galegas que desenvolvan actividades neste 

ámbito) 

◆ Premios: O único premio dotado dun agasallo económico será o de MELLOR 

ACTIVIDADE, e estará dotado cunha bolsa de 900 euros. Todos os premios constitúen 

basicamente un recoñecemento federativo a estas actividades non competitivas. O xurado 

pode considerar deixar algún premio deserto. 

◆ Xurado: Os premios serán concedidos por un xurado plural, expertos/as en varios ámbitos 

do alpinismo, cunha traxectoria deportiva contrastada e, en xeral, alleos á directiva da FGM. 

O número de persoas que formarán o xurado será de 5, que chegarán a un acordo, na medida 

do posible, ou votarán en caso de discrepancia. Calquera membro do xurado que fose 

proposto para algún premio ausentarase das deliberacións e/ou votacións da categoría á fose 

presentado/a. Un dos membros do xurado, nomeado polo propio xurado, será o Coordinador 

e, xunto con alguén da Vogalía de Alpinismo da FGM -que non terá nin voz nin voto-, 

supervisarán a admisión de actividades e as propostas de premios nunha aplicación 

informática, alén de aclarar as dúbidas, en caso de xurdir, sobre este regulamento.  

◆ Como enviar as candidaturas:  

Enviar a proposta ao correo electrónico alpinismo@fedgalmon.gal cos seguintes datos: 

-Nome e apelidos (de quen presenta a proposta) 

-Teléfono (de quen presenta a proposta) 

-Dirección electrónica (e-mail) (de quen presenta a proposta) 

-Categoria á que se presenta (mellor actividade, mellor traxectoria ou mellor promoción) 

-Titulo da actividade. 

-Datas de execución. 

-Nome das persoas que realizaron a actividade  

-Datos de contacto: tlf, mail… (das persoas propostas) 

-Descrición da actividade 

-Foto principal 

-Outras fotografías 

-Expediente (dossier) da actividade. 

-Outras cuestións a considerar polo xurado. 

 

OBRIGAS DAS PERSOAS PREMIADAS: 

As persoas premiadas deberán recoller o seú premio OBRIGADAMENTE. Esta norma debe 

cumprirse en calquera circunstancia, exceptuando casos excepcionais e debidamente xustificados. 

As persoas e colectivos premiados recoñecen á FGM o dereito a publicar a súa imaxe e difundir a 

actividade que os fixo acreedores da distinción, naqueles medios e soportes de comunicación 

destinados á difución do premio. 

CONSIDERACIÓNS XERAIS SOBRE AS TRES CATEGORIAS: 

Tendo en conta que vivimos nun territorio no que non abondan as montañas e considerando as 

dificultades que isto supón para o alpinismo, debemos entender estas categorías cuns criterios moi 

xerais, abertos a un entendemento realista da situación dos nosos clubs e do panorama deportivo 

que este deporte ten en Galicia. Contamos a día de hoxe, e historicamente, con grandes alpinistas, 

mais iso non debería confundir a nosa visión da realidade sobre á realización de actividades de 

alpinismo e, principalmente, en todas as cuestións relativas á promoción e difusión deste deporte, 

alén da consideración realista da cantidade de persoas que o practican con estabilidade e evolución 

deportiva. Por esta razón e, na medida do posible, intentarase observar de forma ampla e con 

criterios abertos todas as candidaturas, e tendo claro que o Xurado dos premios sempre terá a última 

palabra. 

✓ Mellor actividade: escolla das actividades que se consideren e durante o período sinalado. 

Non se diferencian actividades alpinísticas en grandes paredes, grandes montañas, escalada 

en xeo ou mixto, nin se son actividades europeas, extraeuropeas… queda completamente a 

escolla da actividade na man do xurado, sabendo que isto é complexo e solicitando 

comprensión pola súa parte. 

✓ Mellor traxectoria: Neste apartado poden presentarse candidaturas e serán valoradas polo 

xurado. Pode ser dedicado a unha traxectoria de alpinistas nóveles que sexa salientable ou a 

toda unha vida de alpinismo que se considere importante no noso contorno deportivo.  

Este premio é o único no que o xurado pode resolver, á marxe das propostas que se fagan 

desde o colectivo, conceder o premio a un/unha candidato/a da súa elección. É dicir, 

calquera que forme parte do xurado pode propór un candidato e entre todos/as elixir 

directamente a quen se concede este premio. 

✓ Mellor promoción: Este premio vai encamiñado básicamente ao recoñecemento dos clubs, 

colectivo ou empresa, que de xeito moi xeral promocione o alpinismo ou montañismo. 

Sendo obxectivos sobre a nosa situación xeográfica e as dificultades que a promoción do 

alpinismo conleva, en actividades ou programas que teñan un carácter máis deportivo pero 

tamén naqueloutros que son máis clásicos nos que, ás veces, parece que camiñan entre o 

ocio e a promoción do deporte. Cómpre termos unha visión ampla nesta categoria, 

atendendo á relidade promocional que o alpinismo ten no noso contorno. Os esforzos dos 

nosos colectivos son moitas veces pouco visibles, ou pouco definidos, porén facer actividade  

de montaña desde Galicia sempre supón un traballo enorme, para iso está recoñecemeto. 

